
ACORD DE LA MESA DEL PARLAMENT PEL QUAL S’APROVA LA VERSIÓ EN OCCITÀ (ARANÈS) DE LA LLEI 1/2018, DEL 8 DE MAIG, DE MODIFICACIÓ DE LA LLEI 2/2014, DE MESURES FISCALS, ADMINISTRATIVES, FINANCERES I DEL SECTOR PÚBLIC

[bookmark: _GoBack]De conformitat amb el que disposen l’article 6.5 de l’Estatut d’autonomia de Catalunya; l’article 4 de la Llei 2/2007, del 5 de juny, del Diari Oficial de la Generalitat de Catalunya, i l’article 7 de la Llei 35/2010, de l’1 d’octubre, de l’occità, aranès a l’Aran, la Mesa del Parlament, en la sessió tinguda el dia 12 de juliol de 2018, ha aprovat la versió en occità, en varietat aranesa, de la Llei 1/2018, del 8 de maig, de modificació de la Llei 2/2014, de mesures fiscals, administratives, financeres i del sector públic, aprovada pel Ple del Parlament en la sessió tinguda el dia 3 de maig de 2018 i publicada en el Butlletí Oficial del Parlament de Catalunya número 70, del 4 de maig de 2018, i en el Diari Oficial de la Generalitat de Catalunya número 7615, del 9 del maig de 2018, el text de la qual es reprodueix a continuació, a l’efecte que es publiqui en el Diari Oficial de la Generalitat de Catalunya i s’hi inclogui el número i la data de la llei publicada, i també la fórmula de promulgació.

Palau del Parlament, 12 de juliol de 2018


El secretari segon	El president





David Pérez Ibáñez	Roger Torrent i Ramió


ACÒRD DERA MESA DETH PARLAMENT PETH QUAU S’APRÒVE ERA VERSION EN OCCITAN (ARANÉS) DERA LEI 1/2018, DETH 8 DE MAI, DE MODIFICACION DERA LEI 2/2014, DE MESURES FISCAUS, ADMINISTRATIVES, FINANCÈRES E DETH SECTOR PÚBLIC

De conformitat damb çò que dispòsen er article 6.5 der Estatut d’autonomia de Catalonha; er article 4 dera Lei 2/2007, deth 5 de junh, deth Diari Oficial de la Generalitat de Catalunya, e er article 7 dera Lei 35/2010, der 1 d’octobre, der occitan, aranés en Aran, era Mesa deth Parlament, ena session aguda eth dia 12 de junhsèga de 2018, a aprovat era version en occitan, en varietat aranesa, dera Lei 1/2018, deth 8 de mai, de modificacion dera Lei 2/2014, de mesures fiscaus, administratives, financères e deth sector public, aprovada peth Plen deth Parlament ena session aguda eth dia 3 de mai de 2018 e publicada en Butlletí Oficial del Parlament de Catalunya numèro 70, deth 4 de mai de 2018, e en Diari Oficial de la Generalitat de Catalunya numèro 7615, deth 9 de mai de 2018, eth tèxte dera quau se reprodusís de contunh, ar efècte que se publique en Diari Oficial de la Generalitat de Catalunya e s’i includisquen eth numèro e era data dera lei publicada, e tanben era formula de promulgacion.


Palai deth Parlament, 12 de junhsèga de 2018

Eth secretari dusau	Eth president





David Pérez Ibáñez	Roger Torrent i Ramió





Lei 1/2018, deth 8 de mai, de modificacion dera Lei 2/2014, de mesures fiscaus, administratives, financères e deth sector public

Preambul

En encastre deth multilingüisme promoigut pera Union Europèa, era Administracion dera Generalitat e es universitats an adoptat es darrèri ans mesures entà impulsar era preséncia des tresaus lengües ena comunitat universitària, entà qu'aguesta artenhe competéncies plurilingües e interculturaus, es quaus constituïssen ua valor e un actiu estrategics entà internacionalizar es universitats catalanes.

Ua d'aguestes mesures se tròbe en article 211 dera Lei 2/2014, deth 27 de gèr, de mesures fiscaus, administratives, financères e deth sector public, qu'establís qu'es estudiants qu'agen iniciat es estudis universitaris de grad en ua universitat catalana en cors 2014-2015 e posteriors an d'acreditar, quan les acaben, eth coneishement d'ua lengua estrangèra d'entre es establides enes pròves entar accès ara universitat (PAU), damb un nivèu equivalent ath B2 deth Marc europèu comun de referéncia entàs lengües (MECR) deth Conselh d'Euròpa.

Er article 211 dera Lei 2/2014 mane ath departament competent en matèria d'universitats velhar, per miei deth Conselh Interuniversitari de Catalonha, peth desvolopament deth procediment d'acreditacion. En exercici d'aguesta atribucion, era Comission de Politica Lingüistica deth Conselh Interuniversitari de Catalonha presentèc eth 19 d’abriu de 2017 es resultats des dusaus pròves de nivèu de coneishements d'idiòmes adreçades a escolans de tresau cors de grad des universitats catalanes damb er objectiu de hèr un diagnostic dera situacion actuau deth coneishement d'idiòmes per part des estudiants que inicièren es estudis de grad en cors academic 2014-2015 e que, en conseqüéncia, les calerie auer acreditat eth nivèu B2 en acabar es estudis de grad en cors 2017-2018. Es resultats meteren en evidéncia que, maugrat es melhores artenhudes, er usatge e eth profitament des esturments prepausadi es darrèri ans pes departaments competents an estat insufisents e, donques, encara i a un percentatge important d'estudiants damb un coneishement insufisent dera lengua estrangèra.
 
Per aguest motiu, eth Conselh Interuniversitari de Catalonha, ena session dera sua junta deth 22 de junh de 2017, acordèc instar ath Govèrn a presentar en Parlament de Catalonha era modificacion der article 211 dera Lei 2/2014, entà establir un ajornament de quate ans dera entrada en vigor dera obligacion d'acreditar eth coneishement d'ua tresau lengua estrangèra, damb era finalitat d'evitar prejudicis as estudiants e de facilitar e hèr mès viable er assoliment der objectiu fixat per aguesta norma. Eth Conselh Interuniversitari de Catalonha tanben considère, en madeish acòrd, que cau autrejar un reconeishement as escolans que s'an esforçat entà acreditar aguest coneishement lingüistic en periòde iniciaument establit damb era presentacion deth certificat que justifique era artenhuda deth nivèu B2 d'ua tresau lengua estrangèra, mejançant era incorporacion en suplement europèu ath títol (SET) des crèdits corsadi e d'autes mesures que se considèren oportunes.

Enes mesi posteriors ad aguesta peticion deth Conselh Interuniversitari de Catalonha non s'a registrat cap activitat legislativa entà arténher aguesta modificacion e, per aguest motiu, eth grop parlamentari qu'a presentat aguesta proposicion, ara aprovada coma lei, inicièc eth procediment entà modificar era lei qu'aurie de portar ar establiment dera moratòria e aufrir seguretat juridica ara comunitat universitària.

Vist qu'aguesta moratòria afècte es estudiants qu'acaben es estudis de grad en cors academic 2017-2018, cau garantir que poguen conéisher çò mès lèu possible qu'era acreditacion deth coneishement d'ua lengua estrangèra, qu'actuaument establís era Lei 2/2014, non les serà exigida. Aguesta informacion tanben ei importanta entàs madeishes universitats e entàs centres d'ensenhament non universitari, e tanben entàs estudiants qu'agen d'iniciar es estudis de grad en ua universitat catalana en cors 2018-2019.

Era seguretat juridica qu'a de regir era relacion entre er estudiant e era sua universitat e es requeriments que li calerà atier ena sua trajectòria academica enquiara obtencion deth títol an d'èster coneishudi des der inici d'aguesta vinculacion. Atau madeish, a d'auer coneishement, çò mès lèu possible, des cambis que se poguen produsir pendent aguesta trajectòria, qu'an de ténder a facilitar-li era artenhuda des sòns objectius academics e era obtencion deth títol de grad.

Aguesta lei se dicte cossent damb era competéncia compartida dera Generalitat, sense prejudici dera autonomia universitària, relativa ara avaloracion e eth garantiment dera qualitat e dera excelléncia der ensenhament universitari (article 172.2.f der Estatut d'autonomia), e s'estructure en un article unic que modifique es apartats 1 e 2 der article 211 dera Lei 2/2014 e ua disposicion finau que n'establís era entrada en vigor.


Article unic. Modificacion der article 211 dera Lei 2/2014

Se modifiquen es apartats 1 e 2 der article 211 dera Lei 2/2014, deth 27 de gèr, de mesures fiscaus, administratives, financères e deth sector public, que demoren redigidi dera manèra següenta:

«1. Es estudiants que comencen es estudis universitaris de grad en ua universitat catalana en cors 2018-2019 e posteriors an d'acreditar, en acabar es estudis, eth coneishement d'ua lengua estrangèra d'entre es establides enes pròves entar accès ara universitat (PAU), damb un nivèu equivalent ath B2 deth Marc europèu comun de referéncia entàs lengües (MECR) deth Conselh d'Euròpa.

»2. Era acreditacion a qué hè referéncia er apartat 1 se pòt obtier per miei des certificats acreditatius de coneishements d'idiòmes qu'agen reconeishuda era equivaléncia damb eth Marc europèu comun de referéncia. Eth departament competent en matèria d'universitats, per miei deth Conselh Interuniversitari de Catalonha, a de velhar peth desvolopament d'aguest procediment.»


Disposicion finau. Entrada en vigor

Aguesta lei entre en vigor londeman d’auer estat publicada en Diari Oficial de la Generalitat de Catalunya.

